
GOUVÈNÈ CUOMO ANONSE YON AKÒ AK LIDÈ PALMANTÈ SOU PWOPOZISYON LWA KAP POTE PLIS 

PRESIZYON NAN LWA KONT ASÈLMAN 

 

Gouvènè M. Cuomo jodi a te anonse yon akò ak sèten lidè palmantè pou prezante yon pwopozisyon lwa 

kap pote presizyon nan lwa eta a genyen yo kont asèlman. Nan dosye 2013 People kont Golb la, Kou 

Dapèl te jwenn gen yon pati nan Lwa Penal eta a sou Asèlman Grav nan Dezyèm Degre ki te vag epi twò 

jeneral, kidonk enkonstitisyonèl. Pwopozisyon lwa sa korije defo konstitisyonèl sa epi retabli Asèlman 

Grav nan Dezyèm Degre, yo te itilize plis pase 7.600 fwa, sitou viktim vyolans nan kay, pandan lane ki sot 

pase a sèlman. 

 

“Asèlman sou nenpòt ki fòm pap tolere nan Eta New York,” te deklare Gouvènè Cuomo. “Pwopozisyon 

lwa sa ranfòse lwa nou yo kont asèlman grav, epi pral ede garanti tout viktim yo resevwa pwoteksyon yo 

bezwen an. M ap remèsye lidè lejislati a dèske yo mete ansanm pou prezante pwopozisyon lwa enpòtan 

sa, ki pral mete plis pwoteksyon pou viktim atravè eta a.”  

 

Kolidè Kowalisyon Majorite Sena Jeffrey D. Klein te di konsa, “Pwopozisyon lwa sa garanti plizyè milye 

viktim pral benefisye pwoteksyon esansyèl yo merite yo. Lè nou ranfòse lwa kont asèlman grav nou yo, 

nou pi byen pwoteje lavi Nouyòkè ki plis bezwen sa.” 

 

Prezidan Asanble Sheldon Silver te di konsa, “Ak plis pase 400.000 ka abi nan kay ki rapòte chak ane nan 

New York, li esansyèl pou nou vote lwa ki bay otorite polisyè yo zouti pou konbat pou tout bon vyolans 

nan kay epi pwoteje viktim kont abi. Lwa asèlman grav la se yon zouti enpòtan nan batay nou kont 

vyolans nan kay epi lwa sa pral konble yon vid ki te genyen nan lwa a apre desizyon Kou Dapèl la. 

Asanble a pral kontinye travay pou vote mezi ki pou pwoteje moun kap sibi vyolans nan kay epi bay jij 

zouti yo bezwen pou goumen kont abi.” 

 

Senatè Mike Nozzolio te di konsa, “Nou se yon Eta ak yon Peyi lwa epi nou dwe fè li klè pou moun kap 

menase ak entimide lòt moun yo pral peye pou zak yo. Mezi sa konble yon mank grav nan lwa penal la 

epi pral pote yon zouti enpòtan nan pouswit jidisyè pou vyolans nan kay. M ap remèsye Gouvènè 

Cuomo pou lidèchip li nan kesyon sa pou piblikasyon lwa kap pwoteje sekirite sitwayen nou yo.” 

 



Haitian Creole 

Ak lwa amande sa, mesaj asèlman pou menase yon viktim sou plan fizik oswa pwopriyete viktim nan 

kote yon prevni konnen oubyen dwe konnen mesaj la pral lakòz viktim nan gen laperèz pou malè sa. 

 

Gen apeprè 7.600 ka ki louvri nan tout eta a kote seksyon sa nan lwa penal la se li menm ki pi gwo 

akizasyon an. Anplis, yon vyolasyon prezime lwa sa se yon zouti enpòtan pou viktim vyolans nan kay, 

kote lap sèvi kòm baz pou yon tribinal fè soti yon òdonans pwoteksyon pou pwoteje viktim sa yo. 

